
TESIS ABSTRAK 

 

Ang layunin ng pag-aaral na ito ay upang malaman ang makabuluhang 

ugnayan ng Kabisaan ng Guro at Metakognitibong Kamalayan sa mga 

Estratehiya sa Pagbasa ng mga Mag-aaral ng Edukasyong Pansekundarya 

ng UM Panabo College, sa unang termino ng unang semestre (1st term, 1st 

sem) sa taong panuruan 2019-2020 gamit ang random sampling. Ang 

kabisaan ng guro ay mayroong indikeytor na kabisaan sa pagtuturo; kabisaan 

sa pagdidisiplina; kabisaan sa pagtala ng mga gawaing kasangkot ang mga 

magulang; kabisaan sa pagtala ng mga gawaing kasangkot ang komunidad; 

at kabisaan sa paglikha ng positibong kapaligiran sa loob ng paaralan (Albert 

Bandura, 1999). Ang metakognitibong kamalayan ng mga mag-aaral sa mga 

estratehiya sa pagbasa ay mayroong indikeytor na mga pangkalahatang 

estratehiya sa pagbasa; mga estratehiya sa pagtugon sa suliranin; at mga 

pansuportang estratehiya sa pagbasa (Mokhtari at Reichard, 2002). Ito ay 

ginamitan ng non-experimental correlation na disenyo at istadistikang 

pamamaraan na Mean at Pearson (r). Ayon sa resulta ng pag-aaral mayroong 

makabuluhang ugnayan ang kabisaan ng guro at metakognitibong kamalayan 

ng mga mag-aaral sa mga estratehiya sa pagbasa. 

  

 

 

 
Susing Kaalaman: Kabisaan ng Guro at Metakognitibong Kamalayan ng mga 
Mag-aaral sa mga Estratehiya sa Pagbasa 

Kabanata 1 

ANG SULIRANIN AT KALIGIRAN NITO 

Sanligan ng Pag-aaral 

Ang pagbasa ay isang komplikadong prosesong pangkaisipan na hindi 

natural na namamana katulad ng pagsasalita at pakikinig. Ang isang tao ay 

natututong magsalita at makinig nang walang pormal na pag-aaral taliwas sa 

pagbasa na kinakailangang ituro upang matutunan (Grabe & Stoller, 2002, as 

cited in Usó-Juan & Martínez-Flor, 2006).  

Ang estratehiya sa pagbasa ay tumutukoy sa mga hakbang na pinili ng 

mambabasa upang matulungan siya sa kanyang binabasa. Ito ay ginagamit 

nang may kamalayan at hindi awtomatiko (Paris, Wasik & Turner, 1991, as 

quoted in Shikano, 2013, p.12). Itinuturing din ito bilang susing salik para sa 

mahusay na pagbabasa yamang ang mga mag-aaral na may 

metakognitibong kamalayan ay tuwirang ginagamit ang mga estratehiya sa 

epektibong paraan (Carrell et al, 1989; Sheorey &Mokhtari, 2001). Sa kabila 

ng pagkakaisa tungkol sa kahalagahan ng metakognitibong kamalayan sa 

mga estratehiya sa pagbasa, limitado parin ang mga naisagawang pag-aaral 

tungkol dito na may kaugnayan sa iba‟t ibang populasyon; lebel ng kasanayan 

ng mga mambabasa at layunin sa pagbasa na siyang salik sa pagtukoy nito 

(Mokhtari & Sheorey, 2002; Anderson, 2002). 

Sa kabilang banda, sa pangkalahatang konteksto, ayon kina Sheorey 

at Mokhtari (2001) may mga pag-aaral ang kumikilala sa tungkulin ng 

metakognitibong kamalayan sa pagbasa nang may pag-unawa, hindi lamang 

sa unang wika maging sa pangalawang wika. Patunay lamang na ang 

estratehiyang pangkamalayan at pagsusubaybay sa proseso nang pag-

unawa ay kapwa kritikal na mahalagang aspeto sa epektibong pagbasa.  

Sa kabilang banda, sa pambansang lebel, isang pag-aaral ang 

isinagawa ni Batang (2015) sa Isabela State University. Ayon sa kanya, 

kinakailangang turuan ang mga mag-aaral ng mga estratehiya sa pagbasa. 

Ang mga gurong tagalinang ng kakayahan sa pagbasa nang may pag-unawa 

ay dapat na tayahin ang estratehiyang pangkamalayan ng mga mag-aaral 

gamit ang metakognitibong pag-unawa.   

Sa UM Panabo College, mapapansin na ilan sa mga mag-aaral ay 

mayroon paring kahirapan sa pag-unawa ng mga akademikong sulatin. Isa sa 

mga propesor ang nagsabi na hindi sapat ang mga estratehiya ng mga mag-

aaral sa pagbasa kung kaya‟t nahihirapan silang unawain ang buong teksto. 

Ang resulta nito‟y,apektado ang kanilang akademikong pagganap.  

Sa kadahilanang ito, isang pag-aaral ang isinagawa sa UM Panabo 

College upang tukuyin ang lawak ng kamalayan ng mga mag-aaral hinggil sa 

paggamit ng mga iba‟t ibang estratehiya sa pagbasa. Kaugnay nito, ang pag-

aaral ay dinisenyo upang suriin ang metakognitibong kamalayan ng mga 

mag-aaral sa mga estratehiya sa pagbasa Tinangka din ng pag-aaral na ito 

na magkaroon ng higit pang kaalaman tungkol sa mga estratehiya na 

ginagamit ng mga mag-aaral sa pagbasa ng mga akademikong sulatin. 

Gayon din, layunin ng pag-aaral na alamin kung mayroong 

makabuluhang ugnayan o wala ang kabisaan ng guro at metakognitibong 

kamalayan ng mga mag-aaral sa mga estratehiya sa pagbasa.  

Paglalahad ng Suliranin  

Ninanais ng mga mananaliksik na magkaroon ng ibayong pag-aaral 

hinggil sa kung mayroon o walang epekto ang kabisaan ng guro sa meta-

kognitibong kamalayan ng mga mag-aaral sa mga estratehiya sa pagbasa. 

Layunin din ng pag-aaral na ito na masagutan ang mga sumusunod na 

katanungan: 

1. Ano ang lebel ng kabisaan ng mga guro sa tersyarya batay sa: 

1.1 Kabisaan sa pagtuturo; 

  1.2 Kabisaan sa pagdidisiplina; 

1.3 Kabisaan sa pagtala ng mga gawaing kasangkot ang mga 

magulang; 

1.4 Kabisaan sa pagtala ng mga gawaing kasangkot ang 

komunidad; at 

1.5 Kabisaan sa paglikha ng positibong kapaligiran sa loob ng 

paaralan? 

 2. Ano ang lebel ng metakognitibong kamalayan sa mga estratehiya sa 

pagbasa ng mga mag-aaral ng Edukasyong Pansekundarya batay sa: 

  2.1 Mga Pangkalahatang estratehiya sa pagbasa; 

  2.2 Mga Estratehiya sa pagtugon sa suliranin; at 

  2.3 Mga pansuportang estratehiya sa pagbasa? 

3. Mayroon bang makabuluhang ugnayan sa pagitan ng kabisaan ng  

guro at metakognitibong kamalayan ng mga mag-aaral sa mga estratehiya sa 

pagbasa? 

Haypotesis 

Batay sa pahayag na inilahad bilang ikatlong suliranin, ang mga 

mananaliksik ay nakabuo ng null haypotesis na walang makabuluhang 

ugnayan sa pagitan ng kabisaan ng guro at metakognitibong kamalayan ng 

mga mag-aaral sa mga estratehiya sa pagbasa.  

Balangkas na Teoritikal at Konseptwal 

Ang pag-aaral na ito ay ibinatay sa teoryang „Metakognisyon‟ ni John 

Flavell (1979). Ayon sa kanya, ang metakognisyon ay nangangahulugang 

„pag-iisip tungkol sa iniisip‟. Ayon naman kina Jacobs at Paris (1987) ang 

metakognisyon ay tumutukoy sa kahit na anong impormasyon tungkol sa 

prosesong pangkognitibo na maaaring maibahagi sa iba. Dagdag pa nito 

ayon kay Anderson (2002) ang Metakognisyon ay nangangahulugan bilang 

“pag-iisip tungkol sa iniisip” kung kaya‟t, metakognisyon sa pagbasa ay 

maaaring ipakahulugan na “pag-iisip tungkol sa binabasa.”  

Ang teoryang ito ay sinuportahan ni Ryan (2016) na ayon sa kanya, 

ang mental na kamalayan sa iba‟t ibang estratehiya sa pagbasa ay 

nangangailangan ng kakayahang gamitin ang mga ito para sa epektibong 

pagbasa. Ang mga estratehiya sa pagbasa ay sumasaklaw sa mga 

pangkalahatang estratehiya, estratehiya sa pagtugon sa suliranin, at 

pansuportang estratehiya.  

Ang mga pangkalahatang estratehiya sa pagbasa ay maaaring isipin  

na pangkalahatang pamamaraan na maaaring gamitin ng isang tao habang 

nagbabasa. Kadalasan, sangkot nito ang matamang pag-iisip tungkol sa 

paksa at dahilan kung bakit ito binabasa; at karamihan sa mga pamamaraang 

ito ay nangangailangan nang higit na kaalaman sa teksto. 

Gayundin, ang mga estratehiya sa paglutas ng mga suliranin ay 

tumutukoy sa mga estratehiya na maaaring gamitin ng isang tao sa paglutas 

ng mga problema habang nagbabasa (Ryan, 2016). Ang mga estratehiyang 

ito ay nakakatulong sa mga mambabasa na talakayin ang mga problema 

habang ang teksto ay nagiging mahirap nang maunawaan (Rastegar et. al., 

2017). 

Mga pansuportang estratehiya naman ay mga estratehiyang ginagamit 

upang makapagbigay ng tulong habang nagbabasa para sa ikadaragdag 

nang pag-unawa at memorya. Ang paggamit ng mga pansuportang 

estratehiya sa pagbasa ay nakakatulong sa mga mag-aaral na makalikha ng 

ugnayan at pantulong para sa praktikal na aplikasyon ng mga kaalamang 

kanilang matututunan (Ryan, 2016). 

Ang mga metakognitibong estratehiyang ito ay maaaring i-modelo ng 

guro sa kanyang mga mag-aaral.  Ang pagtuturo nito ay nakapagpapataas ng 

akademikong pagganap ng mga mag-aaral sa pamamagitan ng pagpapataas 

ng kanilang kamalayan sa iba‟t ibang mga estratehiya at pagtulong sa kanila 

sa pamimili ng angkop at tamang mga estratehiya sa pagkatuto. Kaugnay 

nito, mahalaga na ang mga metakognitibong estratehiya ay maituro upang 

matugunan ang gawaing pampagkatuto. Ganunpaman, ang pagtuturo nito ay 

malaking hamon sa kabisaan ng guro sa kanyang pagtuturo (Byrne, 2018).  

Ayon kina Tschannen-Moran, Woolfolk-Hoy, & Hoy (1998) ang 

„kabisaan ng mga guro‟ ay tumutukoy sa kanilang paniniwala sa sariling 

kakayahan sa pagsasaayos at pagsasagawa ng mga kinakailangang aksyon 

upang makamtan ang hinahangad na resulta.  

Ang mga taong may mababang kabisaan ay naniniwala na may mga 

bagay na sadyang mahirap gawin. Ayon kay Bandura (1997), ang mga taong 

may pagdududa sa sariling kakayahan ay may inklinasyon na takasan at 

iwasan ang mga hamon at mahihirap na gawain. Kasalungat nito, ang mga 

taong may positibong paniniwala sa kanilang sariling kakayahan ay tinatanaw 

ang mga mahihirap na gawain bilang mga sitwasyon na maaaring 

malampasan at masolusyunan. Ang mga taong ito ay nagtatakda ng mga 

layunin at nagsisikap upang makamtan ang mga ito. 

Isiniwalat nina Ashton at Webb (1986) sa kanilang pag-aaral na ang 

mga gurong may mataas na kabisaan ay higit na mabuti kaysa sa mga 

gurong may mababang kabisaan sa pagsasaayos, pagpaplanong 

pampagtuturo, pagtatanong, pagpapaliwanag at pagbibigay ng pidbak sa mga 

mag-aaral na nahihirapan sa klase. Sa madaling salita, apektado ng 

kakayahan ng guro sa pagtuturo ang paglinang ng metakognitbong 

kamalayan ng mga mag-aaral sa iba‟t ibang mga estratehiya kaugnay ng 

pagkatuto partikular ang paglinang sa mga estratehiya sa pagbasa ng mga 

mag-aaral (Byrne, 2018).  

Sa kabuuan, ang lahat ng mga teoryang inilahad ay ginamit bilang 

batayan sa pagtatag nang mahalagang ugnayan kung mayroon man sa 

pagitan nang kabisaan ng guro at meta-kognitibong kamalayan ng mga mag- 

aaral sa mga estratehiya sa pagbasa. 

Kahalagahan ng Pag-aaral 

Ang pag-aaral na ito ay mahalaga sapagkat mapapakinabangan ito ng 

mga sumusunod: 

 Tagapangasiwa ng Paaralan. Ang impormasyon na ibinigay ng pag-

aaral na ito ay magsisilbing batayan sa pagpapaunlad ng kurikulum maging 

sa pagpapatakbo ng mga programa nang maayos. Ang resulta ay 

nakapagbigay ng mga kinakailangang impormasyon na magbibigay nang 

balanse sa sistema ng edukasyon ng paaralan sa pamamagitan nang 

pagsasaalang-alang ng mga gawaing makalilinang ng kakayahan ng mga 

mag-aaral sa pagkuha ng impormasyon kagaya nang pagtuturo ng iba‟t ibang 

estratehiya sa pagbasa. 

 Mga Guro. Makakakuha sila ng kaalaman at makapagmuni-muni 

hinggil sa paggamit ng iba‟t ibang pedagohikal na dulog sa paglinang ng 

kaalaman ng mga mag-aaral. Gayon din, sila ay maaaring umayos, bumago 

at lumikha ng panibagong pamamaraan sa pagtuturo.  

 Mga Mag-aaral. Mabubuksan ang kanilang mga isipan sa iba‟t ibang 

estratehiya sa pagbasa na makakatulong sa kanila sa mabisang pagkuha ng 

mga impormasyon. Ang kanilang kamalayan sa iba‟t ibang estratehiya ay 

makakatulong sa kanila lalo na sa pagbabasa ng mga mahihirap na teksto. 

Depinisyon ng Terminolohiya 

 Ang mga sumusunod na terminolohiya ay ginamit sa pananaliksik. Ang 

mga ito ay binigyan ng kahulugang konseptwal at operasyunal.   



19 
      

  

 Kabisaan ng Guro. Ang konseptwal na kahulugan nito ay ang 

paniniwala ng mga guro sa kanilang sariling kakayahan sa pagsasaayos at 

pagsasagawa ng mga kinakailangang aksyon upang makamtan ang 

hinahangad na resulta (Tschannen-Moran, Woolfolk-Hoy, & Hoy, 1998). Ang 

kabisaan ng guro ay ipinapalagay na isang oryentasyong pagganyak na 

sumasalamin sa kanyang paniniwala sa sariling kakayahan sa paggawa ng 

mga gawaing pampagtuturo.  

 Sa operasyunal na pagpapakahulugan, ito ay tumutukoy sa pagiging 

epektibo ng isang guro sa pagtuturo. Iniuugnay din ito sa kakayahan ng 

gurong gamitin ang iba‟t ibang metodo at estratehiya sa pagtuturo maging 

ang kanyang kakayahang isangkot ang mga stakeholders sa lalo pang 

ikabubuti ng edukasyon ng mga mag-aaral. Sa kabuuan isinasangkot dito ang 

kabisaan ng guro sa pagtuturo; sa pagdidisiplina; sa pagtala ng mga gawaing 

kasangkot ang mga magulang; sa pagtala ng mga gawaing kasangkot ang 

komunidad at; sa paglikha ng positibong kapaligiran sa loob ng paaralan.   

Metakognitibong kamalayan ng mga mag-aaral sa mga estratehiya 

sa pagbasa.  Ang konseptwal na kahulugan nito ay ang mga gawaing 

isinasagawa ng mambabasa katulad ng pagpaplano, pagsusubaybay o 

pagtataya ng tagumpay sa isang partikular na gawaing pampagkatuto 

(O‟Malley & Chamot, 1994).  

Sa pag-aaral, ang metakognitibong kamalayan ng mga mag-aaral sa 

mga estratehiya sa pagbasa ay operasyunal na nangangahulugan bilang 

mental na kamalayan ng mga mag-aaral hinggil sa iba‟t ibang estratehiya sa 

pagbasa. Ginamit ito upang iugnay sa kakayahan ng mga mag-aaral na pumili 

ng mga tamang estratehiya sa pagbasa sapagkat sila ay may mental na 

kamalayan tungkol dito na kanilang magagamit para sa epektibong pagbasa. 

Sa kabuuan, isinasangkot dito ang kamalayan ng mga mag-aaral sa mga 

pangkalahatang estratehiya sa pagbasa; mga estratehiya sa pagtugon sa 

suliranin at; mga pansuportang estratehiya sa pagbasa.  

Kabanata 2 

MGA KAUGNAY NA PAG-AARAL AT LITERATURA 

Sa kabanatang ito inilahad ang mga kaugnay na pananaliksik na 

nagbigay ng dokumentasyon at suporta para sa layunin ng pag-aaral na ito. 

Kabisaan ng Guro 

Ang pag-aaral tungkol sa kabisaan ng guro ay nagsimula sa 

ebalwasyon ng mga mananaliksik ng RAND tungkol sa kung naniniwala ba 

ang mga guro na kaya nilang kontrolin ang mga gawaing makapagpapatibay 

ng kanilang aksyon (Armor et al., 1976). Ang pag-aaral na ito ay ibinatay sa 

teorya ni Rotter (1996) locus of control na kung saan ipinagpalagay na ang 

natutunan ng mga mag-aaral at kanilang motibasyon ay kapwa nagpapatibay 

ng gawaing pampagtuturo.  

Sa kabilang banda, isa pang pag-aaral ang isinagawa nina Ashton at 

Webb (1986). Ito ay nakasentro sa two-dimensional construct ni Bandura 

(1977). Isiniwalat nina Ashton at Webb (1986) na ang mga gurong may 

mataas na kabisaan ay higit na mabuti kaysa sa mga gurong may mababang 

kabisaan sa pagsasaayos, pagpaplanong pampagtuturo, pagtatanong, 

pagpapaliwanag at pagbibigay ng pidbak sa mga mag-aaral na nahihirapan 

sa klase. 

Kaugnay nito, isang pag-aaral tungkol sa kabisaan ng guro ang 

isinagawa nina (Mojavezi et al., 2012) na pinamagatang: The Impact of 

Teacher Self-efficacy on the Students’ Motivation and Achievement. Isiniwalat 

nito na mayroong positibong ugnayan sa pagitan ng kabisaan ng guro at 

motibasyon ng mag-aaral. Kung kaya‟t masasabi na positibong naiimpluwen- 

syahan ng kabisaan ng guro ang motibasyon ng mga mag-aaral. 

Kabisaan sa Pagtuturo. Ang paniniwala ng guro sa sariling kabisaan 

sa pagtuturo ay isang paghuhusga sa kanyang kakayahang magturo sa mga 

mag-aaral tungo sa paghangad ng mga inaasahang bunga ng pakikilahok at 

pagkatuto kahit na sa mga mag-aaral na may kahirapan sa pagkatuto at 

walang motibasyon. Ang gawaing pagtuturo ng mga guro ay 

naiimpluwensyahan ng kanilang paniniwala sa kanilang sariling kabisaan. 

(Tschannen-Moran, Hoy, & Hoy 1998).  

Kabisaan sa Pagdidisiplina.  Si Bandura (1997) ay naniniwala na ang 

pagiging mabisa ng isang guro ay bahagyang natutukoy sa kanilang kabisaan 

sa pagpapanatili ng kaayusan sa klase na kung saan nakakatulong sa 

pagkatuto. Isang pag-aaral ang naglahad na ang sariling kabisaan ng guro ay 

nakakaapekto sa paraan ng kanilang pagtuturo at pagbibigay ng kaayusan sa 

pangangasiwa ng silid-aralan (Bandura, 1997). Higit pa roon, ang paninwala 

ng mga guro sa kanilang kabisaan ay nakakaapekto sa kanilang paraan nang 

pangangasiwa sa klase lalo na sa pagharap sa mga di- kaaya-ayang 

kaasalan ng mga mag-aaral.   

Kabisaan sa Pagtala ng mga Gawaing Kasangkot ang mga 

Magulang. Ang pakikilahok ng mga magulang ay kadalasang kinakatawan 

nang iba‟t ibang paraan at maaaring tawagin sa terminong pakikilahok ng 

pamilya; pakikilahok ng magulang; samahan ng pamilya at paaralan; 

pakikipagkasundo ng magulang; samahan ng guro at pamilya; at pakikilahok 

ng magulang at paaralan (Cheung & Pomeranz, 2012; Hill & Craft, 2003; 

Hindman & Morrison, 2011; Patte, 2011; Ratcliff & Hunt, 2009). Kahit na may 

pagkakaiba sa terminolohiya, ang hangarin nito ay makalikha ng positibong 

kapaligiran ng mga magulang at paaralang sama-samang gumagawa sa 

ikauunlad nang tagumpay ng mag-aaral. Tinitingnan ang mga guro bilang 

pangunahing kontak sa paaralan at sa pamamagitan ng kanilang pagsuporta 

sa pakikilahok ng mga magulang, tumataas ang tagumpay ng mag-aaral 

(Radzi, Razak, & Sukor, 2010). 

.Ang kabisaan ng mga guro sa pagtala ng mga gawaing kasangkot ang 

mga magulang. ay nangangailangan ng kanilang paniniwala, pagpapahalaga 

at naunang mga karanasan na nakaiimpluwensya sa kanilang pananaw at 

nagpapadali nang pakikilahok ng mga magulang. Ang mga guro ay mayroong 

mga opinyon, paniniwala at mga naunang karanasan na maaaring 

makaimpluwensya sa kanilang kagustuhang mahikayat ang pakikilahok ng 

mga magulang bilang isang metodo sa ikauunlad ng tagumpay ng mag-aaral 

(Patte, 2011). Ang paniniwala ng guro sa kanyang sariling kakayahan ang 

bumubuo sa kanyang kabisaan bilang pangunahing tagapagtaguyod ng 

prosesong pagtuturo at pagkatuto.   

Kabisaan sa Pagtala ng mga Gawaing Kasangkot ang Komunidad. 

Ang epektibong lider ng paaralan ay maghahanap ng mga paraan upang 

makaabot sa buong komunidad ang gawain sa paaralan (Liu, 2009). Ang mga 

pinuno ng paaralan, kagaya ng mga guro, ay dapat na maging mabisa sa 

panghihikayat sa komunidad na makiisa sa mga gawaing- pampagkatuto lalo 

pa‟t ang mga mag-aaral ay maaaring makinabang nang husto mula sa 

paaralan na kung saan ang mga kasapi ng komunidad ay aktibong 

nakikilahok sa iba‟t ibang gawain  ng paaralan. Ang ideyang ito ay 

sinuportahan ni Meador (2010) na nagsabi na ang mga komunidad na buong-

pusong sumusuporta sa kanilang paaralan ay mayroong isang paaralang 

epektibo. Ang mga komunidad naman na hindi nagbigay ng suporta ay 

magkakaroon ng mga paaralang hindi gaanong epektibo 

Kabisaan sa Paglikha ng Positibong Kapaligiran sa Loob ng 

Paaralan. Kabisaan sa paglikha ng positibong kapaligiran sa loob ng 

paaralan ay isa ring domeyn ng pansariling kabisaan. Ang potensyal na 

mahalagang elemento sa kapaligirang pangguro na may kinalaman sa 

pansariling kabisaan ay ang kapaligiran ng paaralan. Ang malakas na 

paniniwala sa sariling kabisaan ay makikita sa mga gurong may pananaw 

para sa positibong kapaligiran ng paaralan (Moore & Esselman, 2008) at 

malakas na pag-udyok para sa akademikong pagganap ng mga kawani ng 

paaralan (Hoy & Woolfolk, 2009).. 

Metakognitibong Kamalayan ng mga Mag-aaral  
sa mga Estratehiya sa Pagbasa 

Metakognisyon ay nangangahulugan bilang “pag-iisip tungkol sa iniisip” 

(Anderson, 2002) kung kaya‟t, metakognisyon sa pagbasa ay maaaring 

ipakahulugan na “pag-iisip tungkol sa binabasa.” Ang pag-unawa ng mga 

mambabasa ay apektado ng metakognisyon (Ceylan & Harputlu, 2015), 

idagdag pa na ang interaksyon sa teksto; mental na paglalarawan ng 

mambabasa at metakognitibong estratehiya ay siyang bumubuo ng kanilang 

“aktwal na pagbabasa.” Ang metakognitbong kamalayan sa estratehiya sa 

pagbasa ay nakakatulong sa mga mag-aaral na subaybayan o i-monitor ang 

kanilang pangkognitibong estratehiya. Ang mga ito ay pinaniniwalan na pag-

iisip tungkol sa iniisip at binigyang kahulugan bilang isang pagpaplano, 

intensyunal, nakadirekta sa layunin at may panghinaharap na oryentasyon sa 

proseso ng pag-iisip na maaaring gamitin sa pagganap ng mga pangkogniti- 

bong mga gawain (Salaki & Akyei, 2002; Phakit, 2003).   

Isang pag-aaral ang isinagawa ni Meng (2004 na binanggit naman nina 

Ismael at Tawalbeh, 2014), sa pagsasanay ng mga mag-aaral ng EFL sa 

kolehiyo sa paggamit ng mga estratehiya sa pagbasa sa target na wika. 

Iniulat niya ang epekto nang paggamit ng mga estratehiya sa kakayahan ng 

mga mag-aaral sa pagbasa. Bilang kongklusyon, sinabi niya na ang 

pagsasanay sa paggamit ng mga estratehiya ay may mahalagang epekto sa 

pagpapabuti ng kanilang kasanayan sa pagbasa nang mahusay. Ang mga 

mag-aaral ay may kakayahang maunawaan ang pangunahing kaisipan sa 

binabasang teksto nang mas mabuti at sila mismo ay makalilikha ng ugnayan 

sa pagitan ng binabasang sipi at ng kaalaman sa mundo nang mas epektibo.  

Kaugnay na pag-aaral tungkol sa paggamit ng metakognitibong 

stratehiya ang isinagawa nina Ismail at Tawalbeh (2014). Bilang kongklusyon, 

sinabi nila na ang paggamit ng stratehiya sa pagbabasa ay nakakatulong sa 

mga mambabasa upang matugunan ang mga problemang dumadating 

habang nagbabasa ng wikang dayuhan at idagdag pa, maaari ding mapabuti 

ang kakayahan sa pag-unawa ng isang indibidwal. (pahina 80). Karagdagan 

pa niyan, ang bunga nang isinagawang mga pagsubok sa pag-aaral (e.g. 

Wenden, 2001; Cubukcu, 2008; Huang at Newbern, 2012, na binanggit nina 

Ismail at Tawalbeh, 2014) ay nag-ulat nang mahalagang pagdagdag sa 

kahusayan sa pagbabasa ng mga mag-aaral ng ESL kasunod ng pagsasanay 

sa meta-kognitibong estratehiya. 

Hiwalay sa mga naunang nabanggit na pag-aaral, Solak at Altay   

(2014), ay nakapokus sa pinakagamiting stratehiya sa pagbasa ng mga mag- 



26 
      

  

aaral ng ELT. Metacognitive Awareness of Reading Strategies Inventory 

(MARSI) Questionnaire ang ginamit sa pagkolekta ng mga datos tungkol sa 

kamalayan ng mga mag-aaral at paggamit nila ng mga estratehiya sa 

pagbabasa ng mga akademikong sulatin.  Bilang kongklusyon, sa huli, sinabi 

nina Solak at Albay na kahit pantay sa pamimili ng mga estratehiya ang mga 

mag-aaral sa ELT, sila ay may malaking pagkiling sa paggamit ng mga 

estratehiya sa pagtugon sa suliranin o problem-solving strategies kaysa sa 

pangkalahatan at pansuportang mga estratehiya. 

Mga Pangkalahatang Estratehiya sa Pagbasa. Pangkalahatang 

estratehiya sa pagbasa ay maaaring isipin na pangkalahatang pamamaraan 

na maaaring gamitin ng isang tao habang nagbabasa. Kadalasan, sangkot 

nito ang matamang pag-iisip tungkol sa paksa at dahilan kung bakit ito 

binabasa; at karamihan sa mga pamamaraang ito ay nangangailangan nang 

higit na kaalaman sa teksto. Ang mga pangkalahatang estratehiya ay 

maaaring gamitin para sa iba‟t ibang uri ng pagbabasa; ang mga ito ay 

nagsasangkot sa pagbuo ng ugnayan sa pagitan ng teksto at pagkakaroon 

nang pagtataya sa impomasyong napasakamay (Ryan, 2016).  

Sa kabilang banda, ayon kina Mokhtari at Sheory (2002), ginagamit ng 

mga mag-aaral ang pangkalahatang mga estratehiya para sa tahasang 

pakikipag-ugnayan sa teksto o para sa layuning pangasiwaan at i-monitor ang 

kanilang pagbabasa nang mabuti. Ang paggamit nang pangkalahatang mga 

estratehiya ay tuwirang naglulundo sa pangkalahatang pagsusuri ng tekstong 

binabasa. Halimbawa, pagbibigay nang pansin sa mga katangian ng teksto, 

paghula sa pinapaksa ng teksto at iba pa. Ang paggamit ng ganitong mga 

estratehiya ay nakatutulong sa mga mambabasa na maging handa sa pag-

unawa ng pangunahing teksto. Ang mga estratehiyang ito ay karaniwang 

pangkalahatan at intensyunal na ginagamit.    

Mga Estratehiya sa Pagtugon sa Suliranin. Ang mga mag-aaral na 

tinitingnan ang pagbabasa bilang isang gawain nang paglutas ng problema ay 

nagsasagawa nang aktibo at estratehiyang pagdulog sa pagbasa at 

nagtataglay ng meta-kognitibong kamalayan sa kung gaano nila nauunawaan 

ang kanilang binabasa. Ang mga estratehiya sa paglutas ng mga suliranin ay 

mga estratehiya na maaaring gamitin ng isang tao sa paglutas ng mga 

problema habang nagbabasa (Ryan, 2016).  

Ang mga estratehiyang ito ay nakakatulong sa mga mambabasa na  

talakayin ang mga problema habang ang teksto ay nagiging mahirap nang 

maunawaan. Halimbawa, kasali dito ang pag-ulit na pagbasa para sa mas 

mabuting pag-unawa, pagtigil at pag-iisip tungkol sa teksto, pagsisimula sa 

bahagi na kung saan ang isang tao ay nawalan ng konsentrasyon at ilan pa. 

Ang mga estratehiyang ito ay nakakatulong sa mga mambabasa sa tunay na 

gawaing pagbabasa ng teksto, at hinahayaan din silang himay-himayin ang 

teksto. Ang mga estratehiyang ito ay nakakatulong sa mga mambabasa sa 

tunay na gawaing pagbabasa at pinahihintulutan silang gawin ito ng may 

kahusayan (Rastegar et. al., 2017). 

Mga Pansuportang Stratehiya sa Pagbasa. Mga pansuportang 

estratehiya ay mga estratehiyang ginagamit upang makapagbigay ng tulong 

habang nagbabasa para sa ikadaragdag nang pag-unawa at memorya. Ang 

paggamit ng mga pansuportang estratehiya sa pagbasa ay nakakatulong sa 

mga mag-aaral na makalikha ng ugnayan at pantulong para sa praktikal na 

aplikasyon ng mga kaalamang kanilang matututunan (Ryan, 2016). Ang mga 

pansuportang estratehiya ay kadalasang nagsasangkot nang paggamit ng iba 

pang mga sangguniang kagamitan, pagtatala, pagsalunghit ng impormasyon 

at iba pang mga praktikal na estratehiya. Sa pamamagitan ng mga 

pansuporta o functional strategies, ang mga mambabasa ay 

makapagpapatuloy sa pagbibigay ng tugon sa binabasang teksto. 

Ang nabanggit na mga pag-aaral ay pinaniniwalaang nakapagbigay ng 

tulong sa pag-aaral na ito na kung saan sinubukang malaman kung mayroon 

o walang mahalagang ugnayan sa pagitan ng sariling kabisaan ng mga guro 

at metakognitibong kamalayan ng mga mag-aaral sa mga estratehiya sa 

pagbasa. 

Kabanata 3 

METODO 

Ang bahaging ito ay binubuo ng disenyo ng pag-aaral; sabjek ng 

pananaliksik; instrumento ng pananaliksik; mga pamamaraan sa paghahanda 

ng instrumentong ginamit sa pagsusuri, sa pag-aaral at pangangalap ng 

datos. 

Disenyo ng Pananaliksik 

Ginamitan ng descriptive-correlation method ang pag-aaral na ito na 

kung saan ibinatay sa obserbasyon ng non-experimental event or events na 

pagbabatayan ng teorya o kongklusyong malilikha upang pangatwiranan ang 

obserbasyon (Harcourt, 2016). Ang pag-aaral na ito ay ginamitan ng ganitong 

uri ng metodo upang ilarawan ang dalawang baryabol na pinag-aaralan. Ang 

mga datos tungkol sa Kabisaan ng Guro at Metakognitibong Kamalayan sa 

mga Estratehiya sa Pagbasa ay kinuha at ang kanilang ugnayan ay tinukoy. 

Ang mga mag-aaral na nagsilbing mga respondente ay tinaya gamit 

ang istandardistikong palatanungan bilang panukat na kagamitan. Ang resulta 

ng ebalwasyon maging ang mga datos ay tinipon; hinanay; sinuri at 

binigyang-kahulugan upang tukuyin kung mayroon o walang mahalagang 

uynayan sa pagitan ng dalawang baryabol. 

Sabjek ng Pananaliksik 

 Ang mga mag-aaral ng UM Panabo College, partikular ang mga mag-

aaral na nagsipagkuha ng edukasyong pansekundarya na nagpatala bilang 

mga mag-aaral sa unang taon sa larangan ng Filipino (26); sa Ingles (48);  

sa Matematika (15); mga mag-aaral sa ikalawang taon sa larangan ng Filipino 

(6); sa Ingles (15); sa Matematika (6); mga mag-aaral sa ikatlong taon sa 

larangan ng Filipino (4); sa Ingles (9); Matematika (4); mga mag-aaral sa 

ikaapat na taon sa larangan ng Filipino (8); Ingles (22); at Matematika (3) ay 

nagsilbing mga respondente sa pananaliksik na ito na may kabuuang 166 na 

respondente.   

Talahanayan 1 

 Distribusyon ng mga Respondente 

Mga Programa 

sa Edukasyong 

Pansekundarya 

Bilang ng mga Respondente sa bawat taon 

sa Larangan ng: Unang taon 
ikalawang 

taon 

ikatlong 

taon 

ikaapat na 

taon 

Filipino 26 6 4 8 

English 48 15 9 22 

Mathematics 15 6 4 3 

Kabuuan= 166 

 

Instrumentong Pampananaliksik 

Ginamit ng mga mananaliksik ang istandardistikong surbey na 

palatanungan ni Albert Bandura (1999) upang tukuyin ang lebel ng kabisaan 

ng guro. Ang pagkamakatotoo ng instrumentong ito bilang panukat na 

kagamitan ay ikinonsedera sa pag-aaral na ito. 

Upang tukuyin ang lebel ng kabisaan ng guro, ang mga sumusunod na 

panukatan ay ginamit:  

Panukatan Paglalarawan Interpretasyon 

 

4.21-5.00 

 

Napakataas 

 

Ito ay nangangahulugan na ang 
guro ay may napakataas na hinuha 
sa kanyang sariling kabisaan. 

3.41-4.20 Mataas Ito ay nangangahulugan na ang 
guro ay nagtataglay nang matibay 
na paniniwala sa kanyang sariling 
kakayahan. 

2.61-3.40 Katamtaman Ito ay nangangahulugan na ang 
guro ay may katamtamang 
paniniwala tungkol sa kanyang 
kasanayan. 

1.81-2.60 Mababa Ito ay nangangahulugan na ang 
guro ay nagtataglay nang 
mababang hinuha tungkol sa 
kanyang sariling kabisaan. 

1.00-1.80 Napakababa Ito ay nangangahulugan na ang 
guro ay may napakababang antas 
ng hinuha tungkol sa sariling 
kabisaan. 

  

Upang tukuyin ang lebel ng metakognitibong kamalayan ng mga mag-

aaral sa mga estratehiya sa pagbasa, ang mga mananalisik ay gumamit ng 

MARSI (Metacognitive Awareness of Reading Strategies Inventory) Version 

1.0 ni Mokhtari and Reichard (2002). Ang pagkamakatotoo ng palatanungan 

na ito bilang panukat na kagamitan ay ikinonsedera sa pag-aaral na ito. 

Upang tukuyin ang lebel ng metakognitibong kamalayan ng mga mag- 

aaral sa mga estratehiya sa pagbasa, ang mga sumusunod na panukatan ay 

ginamit: 

Panukatan Paglalarawan Interpretasyon 

 

4.21-5.00 

 

Napakataas 

 

Ito ay nangangahulugan na ang mag-
aaral ay may napakataas na 
kamalayan tungkol sa mga estratehiya 
sa pagbasa. 

3.41-4.20 Mataas Ito ay nangangahulugan na ang mag-
aaral ay may mataas na kamalayan sa 
mga estratehiya sa pagbasa. 

2.61-3.40 Katamtaman Ito ay nangangahulugan na ang mag-
aaral ay nagtataglay nang 
katamtamang kamalayan sa sariling 
mga estratehiya sa pagbasa. 

1.81-2.60 Mababa Ito ay nangangahulugan na ang mag-
aaral ay may mababang 
metakogntibong kamalayan sa mga 
estratehiya sa pagbasa. 

1.00-1.80 Napakababa Ito ay nangangahulugan na ang mag-
aaral ay may napakababang 
kamalayan tungkol sa mga estratehiya 
sa pagbasa. 

 

Pamaraan sa Pangangalap ng Datos 

Ang mga sumusunod ay mga hakbang na isinagawa ng mga 

mananaliksik sa pagkuha ng mga datos.  

Balidasyon. Ang mga mananaliksik ay nagbigay ng isang liham sa 

mga balideytors ng UM Panabo College na siyang susuri sa istandardistikong 

surbey na palatanungan na prinisenta ng mga mananaliksik. 

Pahintulot sa Paggawa ng Pag-aaral. Ang mga mananaliksik ay 

nagbigay ng liham pahintulot sa pamunuan ng paaralan upang hayaan ang  

Kabanata 4 

PAGLALAHAD, PAGSUSURI AT PAGPAPAKAHULUGAN NG MGA 
DATOS 

 

Ang kabanatang ito ay naglahad ng pagsusuri at pagpapakahulugan sa 

mga datos na nakalap sa pag-aaral upang masagutan ang mga problemang 

inilahad sa unang kabanata. Ang mga datos ay inilahad sa isang talahanayan 

at inayos batay sa problemang tinukoy. Ito ay sinundan ng diskusyon hinggil 

sa pagsusuri at implikasyon nito sa ginawang pag-aaral. 

Lebel ng Kabisaan ng Guro 

Inilahad sa ikalawang talahanayan ang lebel ng Kabisaan ng Guro na 

kung saan ito ay nahahati sa limang indikeytors at ito ay ang: Kabisaan sa 

Pagtuturo; Kabisaan sa Pagdidisiplina; Kabisaan sa pagtala ng mga gawaing 

kasangkot ang mga magulang; Kabisaan sa pagtala ng mga gawaing 

kasangkot ang komunidad; at Kabisaan sa paglikha ng positibong kapaligiran 

sa loob ng paaralan. Ipinakita sa datos na napakataas ng lebel ng Kabisaan 

ng Guro na may grand mean na 4.21 na nagsasaad na ang mga guro ay may 

napakataas na hinuha tungkol sa sariling kabisaan kaugnay ng pagtuturo 

ayon sa obserbasyon at pagtataya ng mga mag-aaral na nagsilbing mga 

respondente.   

 Ang unang indikeytor, Kabisaan sa Pagtuturo, ay minarkahan ng lebel 

na napakataas na may over-all mean na 4.26 na ang ibig sabihin na ang mga 

guro ay may napakataas na hinuha hinggil sa kanilang kabisaan sa pagtuturo 

batay sa obserbasyon ng mga mag-aaral. Ang pinakamataas na mean sa  

Talahanayan 2 

Lebel ng Kabisaan ng Guro 

A. Kabisaan sa Pagtuturo 

Pahayag Mean Pagpapakahulugan 

1. Iniimpluwensyahan ng guro ang 
pagtukoy nang dami ng mga mag-
aaral sa paaralan. 

4.07 Mataas 

2. Pinagsisikapan ng guro na 
maturuan ang mga mag-aaral na may 
problema sa pag-aaral. 

4.44 Napakataas 

3. Itinataguyod ng guro ang pagkatuto 
ng mga mag-aaral sa kabila nang 
kakulangan ng suporta sa tahanan. 

4.32 Napakataas 

4. Pinapanatili ng guro ang pokus ng 
mga mag-aaral sa mahihirap na 
takdang-aralin. 

3.84 Mataas 

5. Pinagsisikapan ng guro na 
maturuan ang mga mag-aaral na 
mapataas ang kanilang kakayahan sa 
pagmemorya ng mga natalakay na 
mga leksyon.  

4.31 Napakataas 

6. Hinihikayat ng guro ang mga mag-
aaral na may mababang interes sa 
pag-aaral. 

4.37 Napakataas 

7. Itinataguyod ng guro ang 
kolaboratibong pag-aaral ng mga 
mag-aaral. 

4.37 Napakataas 

8. Pinagsisikapan ng guro na labanan 
ang negatibong epekto nang 
kondisyon ng komunidad sa pagkatuto 
ng mga mag-aaral.  

4.31 Katamtaman 

9. Hinihikayat ng guro na gumawa ng 
kanilang takdang-aralin ang mga mag-
aaral. 

4.30 Napakataas 

Over-all mean 4.26 Napakataas 

B. Kabisaan sa Pagdidisiplina  

Pahayag Mean Pagpapakahulugan 

1. Hinihikayat ng guro ang mga mag-
aaral na sumunod sa mga patakaran 
sa silid-aralan. 

4.63 

 

Napakataas 

 

2. Pinagsisikapan ng guro na supilin 
ang di-kaaya-ayang gawi ng mga 
mag-aaral sa loob ng klase. 

4.42 

 

Napakataas 

 

3. Hinahadlangan ng guro ang 
problema sa pag-uugali ng mga mag-
aaral sa loob ng paaralan. 

4.20 

 

Mataas 

 

Over-all mean 4.42 Napakataas 

 

C. Kabisaan sa Pagtala ng mga Gawaing Kasangkot ang mga Magulang 

Pahayag Mean Pagpapakahulugan 

1. Hinihikayat ng guro na makisangkot 
ang mga magulang sa mga gawaing 
pampaaralan. 

3.82 Mataas 

2. Binibigyan ng guro ng tulong ang 
mga magulang na tumutulong naman 
sa pagpapabuti ng kanilang mga anak 
sa paaralan. 

3.73 Mataas 

3. Pinagsisikapan ng guro na 
makadama ng kaginhawaan ang mga 
magulang sa pagpunta nila ng 
paaralan. 

3.99 Mataas 

Over-all mean 3.85 Mataas 

 

D. Kabisaan sa Pagtala ng mga Gawaing Kasangkot ang Komunidad 

Pahayag Mean Pagpapakahulugan 

1. Isinasangkot ng guro ang 
komunidad sa mga gawaing 
pampaaralan. 

4.05 Mataas 

2. Isinasangkot ng guro ang mga 3.72 Mataas 

simbahan sa mga gawaing 
pampaaralan. 

 

3. Isinasangkot ng guro sa mga 
gawaing pampaaralan ang mga 
negosyo sa komunidad. 

3.61 Mataas 

4. Isinasangkot ng guro ang mga 
kolehiyo at unibersidad sa mga 
gawaing pampaaralan. 

3.89 Mataas 

Over-all mean 3.98 Mataas 

 

E. Kabisaan sa Pagbuo ng Positibong Kapaligiran sa Loob ng Paaralan  

Pahayag Mean Pagpapakahulugan 

1. Sinisigurado ng guro na ligtas ang 
paaralan. 

4.64 Napakataas 

2. Pinagsisikapan ng guro na gawing 
masaya ang mga mag-aaral sa 
pagpunta nila ng paaralan. 

4.48 Napakataas 

3. Hinihikayat ng guro ang mga mag-
aaral na magtiwala sa kapwa niya 
guro. 

4.40 Napakataas 

4. Tinutulungan ng guro ang ibang 
guro sa paglinang ng kanilang 
kakayahan sa pagtuturo. 

4.22 Napakataas 

5. Pinagsisikapan ng guro na linangin 
ang kolaborasyon sa pagitan ng iba 
pang guro at ng administrasyon sa 
ikagaganda nang takbo ng paaralan. 

4.35 Napakataas 

6. Pinagsisikapan ng guro na 
mabawasan ang bilang ng mga mag-
aaral na tumitigil sa pag-aaral. 

4.25 Napakataas 

7. Pinagsisikapan ng guro na 
mabawasan ang bilang ng mga mag-
aaral na lumiliban sa klase. 

4.32 Napakataas 

8. Hinihikayat ng guro ang mga mag-
aaral na magtiwala sa kanilang 
sariling kakayahan sa paggawa ng 
mga gawain.  

4.55 Napakataas 

Over-all mean 4.40 Napakataas 

GRAND MEAN 4.21 Napakataas 

 

Liyenda: 

Panukatan Paglalarawan 

 

4.21-5.00 

 

Napakataas 

3.41-4.20 Mataas 

2.61-3.40 Katamtaman 

1.81-2.60 Mababa 

1.00-1.80 Napakababa 

indikeytor na ito ay nasa ikalawang bilang na may pahayag na, 

Pinagsisikapan ng guro na maturuan ang mga mag-aaral na may problema sa 

pag-aaral , na may mean na 4.44 at may napakataas na lebel na nagsasaad 

na ang mga guro ay may napakataas na hinuha sa sariling kabisaan hinggil 

sa pagtuturo. Ang pinakamababang mean ay na sa ikawalong bilang na may 

pahayag na, Pinagsisikapan ng guro na labanan ang negatibong epekto ng 

kondisyon ng komunidad sa pagkatuto ng mga mag-aaral, na may mean na 

4.31 at minarkahan bilang katamtaman.  

Gayon din, minarkahan ng napakataas na lebel ang mga sumusunod 

na bilang: anim at pito na may mean na 4.37 bawat isa; bilang tatlo na 

mayroong mean na 4.32; bilang lima na mayroong mean na 4.31; at bilang 

siyam na may mean na 4.30. At panghuli, ang mga sumusunod na bilang ay 

minarkahan na mataas at ito ay ang: bilang isa na mayroong mean na 4.07 at 

bilang apat na may 3.84 na mean.   

Ang paniniwala ng guro sa sariling kabisaan sa pagtuturo ay isang 

paghuhusga sa kanyang kakayahang magturo sa mga mag-aaral tungo sa 

paghangad ng mga inaasahang bunga ng pakikilahok at pagkatuto kahit na 

sa mga mag-aaral na may kahirapan sa pagkatuto at walang motibasyon. Ang 

gawaing pagtuturo ng mga guro ay naiimpluwensyahan ng kanilang 

paniniwala sa kanilang sariling kabisaan. (Tschannen-Moran, Hoy, & Hoy 

1998).  

 Ang ikalawang indikeytor, Kabisaan sa Pagdidisiplina, ay may lebel na 

napakataas na mayroong over-all mean na 4.42 na nangangahulugan na ang 

mga guro ay may napakataas na hinuha sa sariling kabisaan hinggil sa pag- 

didisiplina batay sa obserbasyon ng mga mag-aaral sa loob ng klase.  

Ang pinakamataas na mean sa indikeytor na ito ay nasa unang bilang 

na may pahayag na, Hinihikayat ng guro ang mga mag-aaral na sumunod sa 

mga patakaran sa silid-aralan, na may 4.63 at minarkahan bilang napakataas 

na ang ibig sabihin ay napakataas ng kabisaan ng guro pagdating sa 

panghihikayat sa mga mag-aaral na sumunod sa mga patakaran at 

regulasyon sa silid-aralan. Ang pinakamababang mean ay nasa bilang tatlo 

na may pahayag na, Hinahadlangan ng guro ang problema sa pag-uugali ng 

mga mag-aaral sa loob ng paaralan, na may 4.20 at minarkahan bilang 

mataas.  Gayon din, ang bilang dalawa ay nagpapahayag ng napakataas na 

lebel na may 4.42 na mean. 

Si Bandura (1997) ay naniniwala na ang pagiging mabisa ng isang 

guro ay bahagyang natutukoy sa kanilang kabisaan sa pagpapanatili ng 

kaayusan sa klase na kung saan nakakatulong sa pagkatuto. Isang pag-aaral 

ang naglahad na ang sariling kabisaan ng guro ay nakakaapekto sa paraan 

ng kanilang pagtuturo at pagbibigay ng kaayusan sa pangangasiwa ng silid-

aralan (Bandura, 1997). Higit pa roon, ang paninwala ng mga guro sa 

kanilang kabisaan ay nakakaapekto sa kanilang paraan nang pangangasiwa 

sa klase lalo na sa pagharap sa mga di- kaaya-ayang kaasalan ng mga mag-

aaral.   

 Ang ikatlong indikeytor, Kabisaan sa pagtala ng mga gawaing 

kasangkot ang mga magulang, ay nagpapahayag ng mataas na lebel na may 

over-all mean na 3.85 na nangangahulugan na ang mga guro ay mayroong 

malakas na paniniwala sa kanilang kakayahan sa pagtala ng mga gawaing  

kasangkot ang mga magulang batay sa obserbasyon ng mga mag-aaral.  

Ang pinakamataas na mean sa indikeytor na ito ay nasa bilang tatlo na 

may pahayag na, Pinagsisikapan ng guro na makadama ng kaginhawaan ang 

mga magulang sa pagpunta nila ng paaralan, na mayroong mean na 3.99 at 

minarkahan bilang mataas na nagsasaad na ang mga guro ay may mataas na 

kabisaan tungkol sa pagpaparamdam ng kaginhawaan sa mga magulang sa 

mga panahon na sila ay pupunta sa paaralan. Ang pinakamababang mean ay 

nasa ikalawang bilang na may pahayag na, Binibigyan ng guro ng tulong ang 

mga magulang na tumutulong naman sa pagpapabuti ng kanilang mga anak 

sa paaralan, na may mean na 3.73 at minarkahan ng mataas din. Gayon din, 

ang bilang isa ay nagpapahayag ng mataas na lebel na may mean na 3.73.  

Ang kabisaan ng mga guro sa pagtala ng mga gawaing kasangkot ang 

mga magulang. ay nangangailangan ng kanilang paniniwala, pagpapahalaga 

at naunang mga karanasan na nakaiimpluwensya sa kanilang pananaw at 

nagpapadali nang pakikilahok ng mga magulang. Ang mga guro ay mayroong 

mga opinion, paniniwala at mga naunang karanasan na maaaring 

makaimpluwensya sa kanilang kagustuhang mahikayat ang pakikilahok ng 

mga magulang bilang isang metodo sa ikapagpapaibayo ng tagumpay ng 

mag-aaral (Patte, 2011). Ang paniniwala ng guro sa kanyang sariling 

kakayahan ang bumubuo sa kanyang kabisaan bilang pangunahing 

tagapagtaguyod ng prosesong pagtuturo at pagkatuto. 

 Ang ikaapat na indikeytor, Kabisaan sa pagtala ng mga gawaing 

kasangkot ang komunidad, ay minarkahan ng mataas na lebel na may over-

all mean na 3.98 na nangangahulugan na ang mga guro  ay may malakas na 

paniniwala sa kanilang sariling kakayahan sa pagtala ng mga gawaing 

kasangkot ang komunidad ayon sa obserbasyon ng mga mag-aaral.  

 Ang pinakamataas na mean sa indikeytor na ito ay nasa unang bilang 

na may pahayag na, Isinasangkot ng guro ang komunidad sa mga gawaing 

pampaaralan, na may mean na 4.05 at markang mataas na nangangahulugan 

na ang mga guro ay may mataas na kabisaan sa pagsangkot ng komunidad 

sa mga gawaing pampaaralan. Ang pinakamababang mean ay nasa ikatlong 

bilang na may pahayag na, Isinasangkot ng guro sa mga gawaing 

pampaaralan ang mga negosyo sa komunidad, na mayroong mean na 3.61 at 

minarkahan nang mataas din. Bukod dito, ang iba pang bilang ay may mataas 

na marka at ito ay ang sumusunod: bilang apat na may 3.89 na mean at  

ikalawang bilang na may mean na 3.72. 

Ang epektibong lider ng paaralan ay maghahanap ng mga paraan 

upang makaabot sa buong komunidad para sa ikapagtataguyod ng paaralan 

(Liu, 2009). Ang mga pinuno ng paaralan, kagaya ng mga guro, ay dapat na 

maging mabisa sa panghihikayat sa komunidad na makiisa sa mga gawaing- 

pampagkatuto lalo pa‟t ang mga mag-aaral ay maaaring makinabang nang 

husto mula sa paaralan na kung saan ang mga kasapi ng komunidad ay 

aktibong nakikilahok sa iba‟t ibang gawain ng paaralan. Ang ideyang ito ay 

sinuportahan ni Meador (2010) na nagsabi na ang mga komunidad na buong-

pusong sumusuporta sa kanilang paaralan ay mayroong isang paaralang 

epektibo. Ang mga komunidad naman na hindi nagbigay ng suporta ay 

magkakaroon ng mga paaralang hindi gaanong epektibo. 

 Panghuli, ang panglimang indikeytor na, Kabisaan sa paglikha ng  

positibong kapaligiran sa loob ng paaralan, ay minarkahan nang napakataas 

na lebel na may over-all mean na 4.21 na nagsasaad na ang mga guro ay 

may napakataas na kabisaan sa pagbuo nang positibong kapaligiran sa 

paaralan batay sa nakikita ng mga mag-aaral na nagsilbing mga respondent. 

Ang pinakamataas na mean sa indikeytor na ito ay nasa unang bilang 

na may pahayag na, Sinisigurado ng guro na ligtas ang paaralan, na may 

mean na 4.64 and minarkahan bilang napakataas na nangangahulugan na 

ang mga guro ay may napakataas na kabisaan pagdating sa pagsisigurado 

na ang paaralan ay ligtas na lugar para sa apagkatuto ng mga mag-aaral. ang 

pinakamababang mean ay nasa ikaapat na bilang na may pahayag na, 

Tinutulungan ng guro ang ibang guro sa paglinang ng kanilang kakayahan sa 

pagtuturo, na mayroong mean na 4.22 na minarkahan bilang napakataas din. 

Gayon din, ang natitirang mga aytem ay minarkahan din bilang napakataas at 

ito ay ang sumusunod: bilang walo na may mean na 4.55; ikalawang bilang 

na mayroong mean na 4.48; bilang tatlo na may mean na 4.40; bilang lima na 

mayroong mean na 4.35; ikapitong bilang na may mean na 4.32; at ikaanim 

na bilang na may mean na 4.25. 

 Kabisaan sa paglikha ng positibong kapaligiran sa loob ng paaralan ay 

isa ring domeyn ng pansariling kabisaan. Ang potensyal na mahalagang 

elemento sa kapaligirang pangguro na may kinalaman sa pansariling 

kabisaan ay ang kapaligiran ng paaralan. Ang malakas na paniniwala sa 

sariling kabisaan ay makikita sa mga gurong may pananaw para sa 

positibong kapaligiran ng paaralan (Moore & Esselman, 2008) at malakas na 

pag-udyok para sa akademikong pagganap ng mga kawani ng paaralan (Hoy 

& Woolfolk, 2009).. 

Ayon sa mga datos na ipinakita, sa lahat ng mga indikeytors ng 

Kabisaan ng Guro, Kabisaan sa Pagdidisiplina ang nakakuha ng 

pinakamataas na over-all mean at minarkahan bilang napakataas na lebel. 

Ang resulta ng surbey, ay nagbigay ng pagkakataon sa mga mananaliksik na 

bumuo ng ideya na ang mga guro ay may napakataas na kabisaan sa 

pangangasiwa ng silid-aralan sa pamamagitan ng pagbuo ng mga 

nakaugaliang pamamaraan sa paggawa; mga patakaran; at regulasyon sa 

loob ng klase.  

Sa katunayan, ang Kabisaan ng guro na iniuugnay sa pamamahala sa 

loob ng silid-aralan ay laganap na sa literatura noon pang apat‟ napung taon 

simula ng iugnay ito sa tagumpay ng mga mag-aaral ng Rand Corporation 

(Armor, 1976).  Ang lawak ng kasanayan ng isang guro sa pagpapanatili ng 

kaayusan, organisasyon, pagkuha at pagpapanatili ng atensyon at 

partisipasyon ng mga mag-aaral ay tinatawag na Classroom Management 

Self-Efficacy (CMSE). Ang CMSE ay binigyang kahulugan ni Aloe et al., 

(2014) bilang kabisaan sa pagkontrol ng mga hindi magagandang gawi, 

pagpapatahimik, at pagtugon sa mga mag-aaral na matitigas ang ulo, pagbuo 

ng nakaugaliang pamamaraan sa paggawa at kaayusan upang nmapanatili 

ang maayos na takbo ng mga gawaing pampagkatuto (p. 105).  

Kapag ang guro ay walang kabisaan sa bahaging ito, nahihirapan 

silang panatilihin ang produktibo at mabuting kapaligiran sa loob ng klase 

(Aloe et al., 2014; Marzano & Pickering, 2003). Kapag ang kapaligiran sa loob 

ng klase ay nasira, lahat ng mga tao sa loob ng silid-aralan ay negatibong 

maaapektuhan (Pace, Boykins, & Davis, 2014). 

Lebel ng Metakognitibong Kamalayan sa mga Estratehiya sa Pagbasa 

Inilahad sa ikatlong talahanayan ang lebel ng metakognitibong 

kamalayan ng mga mag-aaral sa mga estratehiya sa pagbasa. Ang datos ay 

nagpakita ng napakataas na lebel ng metakognitibong kamalayan ng mga 

mag-aaral sa mga estratehiya sa pagbasa na mayroong grand mean na 4.32 

na nangangahulugan na ang mga mag-aaral ay may napakataas na 

kamalayan pagdating sa iba‟t ibang mga estratehiya sa pagbasa. Ang lebel 

ng metakognitibong kamalayan ng mga mag-aaral sa mga estratehiya sa 

pagbasa ay nahahati sa tatlong indikeytor na mga: Pangkalahatang 

estratehiya sa pagbasa; mga estratehiya sa pagtugon sa suliranin; at mga 

pansuportang estratehiya sa pagbasa. 

 Ang unang indikeytor, pangkalahatang estratehiya sa pagbasa ay 

natukoy na may napakataas na lebel na mayroong over-all mean na 4.29 na 

nagsasabing ang mga mag-aaral ay mayroong napakataas na lebel ng 

kamalayan patungkol sa pangkalahatang estratehiya sa pagbasa. Ang 

pinakamataas na mean ay nasa ikalawang aytem, Iniiisip ko ang aking mga 

nalalaman upang matulungan akong intindihin ang aking binabasa, na 

mayroong mean na 4.49 na kung saan nagsasaad na ang mga mag-aaral ay 

mayroong napakataas na lebel ng metakognitibong kamalayan sa ganitong 

klase ng estratehiya. Ang pinakamababang mean ay nasa ikalimang aytem, 

Iniiskim ko muna ang teksto sa pamamagitan ng pagkuha ng mga katangian 

nito kagaya ng haba at organisasyon, na mayroong mean na 4.05.  

Idagdag pa, ang ibang aytem ay minarkahan ding napakataas at ito ay 

ang mga sumusunod: unang aytem na mayroong mean na 4.45; ikatlong  

Talahanayan 3 

Lebel ng Metakognitibong Kamalayan sa mga Estratehiya sa Pagbasa 

 

A. Pangkalahatang Estratehiya sa Pagbasa 

Pahayag Mean Pagpapakahulugan 

1. Mayroong layunin ang mag-aaral 
kapag nagbabasa. 

4.45 Napakataas 

2. Iniisip ng mag-aaral ang kanyang 
mga nalalaman upang matulungan 
siyang intindihin ang kanyang 
binabasa. 

4.49 Napakataas 

3. Tinitingnan muna ng mag-aaral 
ang teksto upang malaman kung ano 
ito bago ito babasahin. 

4.43 Napakataas 

4. Iniisip ng mag-aaral kung akma ba 
ang nilalaman ng teksto sa layunin ng 
kanyang pagbabasa. 

4.25 Napakataas 

5. Iniiskim muna ng mag-aaral ang 
teksto sa pamamagitan ng pagkuha 
ng mga katangian nito kagaya ng 
haba at organisasyon. 

4.05 Mataas 

6. Nagdedesisyon ang mag-aaral 
kung alin ang babasahing maigi sa 
hindi. 

4.18 Mataas 

7. Gumagamit ang mag-aaral ng mga 
talahanayan, numero, at larawan sa 
teksto upang madagdagan pa ang 
kanyang pag-unawa. 

4.14 Mataas 

8. Gumagamit ang mag-aaral ng mga 
palatandaang pangkonteksto upang 
matulungan siyang intindihin ang 
kanyang binabasa. 

4.41 Napakataas 

9. Gumagamit ang mag-aaral ng mga 
typographical aids kagaya ng bold 
face at italics upang tukuyin ang mga 
susing impormasyon. 

4.23 Napakataas 



47 
      

  

10. Sinusuri nang maigi at tinataya ng 
mag-aaral ang mga impormasyong 
inilahad sa teksto. 

4.29 Napakataas 

11. Sinisiyasat ng mag-aaral ang 
kanyang pag-unawa kapag 
nakakabasa siya ng mga hindi 
nagtutugmang mga impormasyon. 

4.39 Napakataas 

12. Sinusubukang hulaan ng mag-
aaral kung ano ang paksa ng 
materyal habang binabasa ito. 

4.19 Mataas 

13. Sinisiyasat ng mag-aaral kung 
tama ba o mali ang mga hula niya 
tungkol sa teksto. 

4.30 Napakataas 

Over- all mean 4.29 Napakataas 

 

B. Mga Estratehiya sa Pagtugon sa Suliranin 

Pahayag Mean Pagpapakahulugan 

1. Nagbabasa nang mabagal pero 
maingat ang mag-aaral upang 
siguraduhing naiintindihan niya ang 
kanyang binabasa. 

4.48 Napakataas 

2. Sinisikapan ng mag-aaral na 
makabalik sa pagbabasa sa tuwing 
nawawala ang kanyang 
konsentrasyon. 

4.38 Napakataas 

3. Binabagay ng mag-aaral ang bilis 
ng kanyang pagbabasa sa kung 
anuman ang kanyang binabasa. 

4.33 Napakataas 

4. Kung nagiging mahirap ang teksto, 
binibigyan ng mag-aaral ng ibayong 
atensyon ito.  

4.31 Napakataas 

5. Paminsan-minsan, tumitigil ang 
mag-aaral at nag-iisip tungkol sa 
kanyang binabasa. 

4.31 Napakataas 

6. Sinusubukan ng mag-aara; na isa-
isip o ilarawan ang mga impormasyon 
upang matulungan siyang alalahanin 
ang kanyang binabasa. 

4.45 Napakataas 

7. Kapag nagiging mahirap ang 
teksto, binabasa ulit ng mag-aaral ito 
upang madagdagan pa ang kanyang 
pag-unawa. 

4.52 Napakataas 

8. Sinusubukang hulaan ng mag-
aaral ang kahulugan ng mga hindi 
kilalang mga salita o parirala. 

4.36 Napakataas 

Over- all mean 4.39 Napakataas 

 

C. Mga Pansuportang Estratehiya sa Pagbasa 

  Pahayag Mean Pagpapakahulugan 

1. Sinusulat ng mag-aaral ang mga 
impormasyon habang nagbabasa 
upang matulungan siyang 
maunawaan ito. 

4.34 Napakataas 

2. Kapag nagiging mahirap ang 
teksto, binabasa ito ng mag-aaral 
nang malakas upang maintindihan 
ito. 

4.33 Napakataas 

3. Nilalagom ng mag-aaral ang 
kanyang binabasa upang mawari ang 
mga mahahalagang impormasyon sa 
teksto. 

4.27 Napakataas 

4. Tinatalakay ng mag-aaral sa iba 
ang kanyang binabasa upang 
siyasatin ang kanyang pag-unawa. 

4.24 Napakataas 

5. Nilalagyan ng mag-aaral ng linya o 
binibilugan ang impormasyon sa 
teksto upang matulungan siyang 
maalala ito. 

4.35 Napakataas 

6. Gumagamit ang mag-aaral ng mga 
sangguniang aklat kagaya ng mga 
diksyunaryo upang matulungan 
siyang maunawaan ang kanyang 
binabasa. 

4.30 Napakataas 

7. Bumubuo ng sariling 
pagpapakahulugan ang mag-aaral sa 
mga kaisipan upang mas 
maintindihan niya pa ang kanyang 

4.14 Napakataas 

Liyenda:  

Panukatan Paglalarawan 

 

4.21-5.00 

 

Napakataas 

3.41-4.20 Mataas 

2.61-3.40 Katamtaman 

1.81-2.60 Mababa 

1.00-1.80 Napakababa 

 

 

 

 

 

 

binabasa. 

8. Binabalikan ng mag-aaral ang ilang 
bahagi ng teksto at tinitingnan ang 
bahaging kasalukuyang binabasa 
upang makita ang ugnayan ng mga 
ito. 

4.31 Napakataas 

9. Tinatanong ng mag-aaral ang 
kanyang sarili ng mga tanong na 
kung saan ang mga sagot ay 
matatagpuan sa teksto. 

4.36 Napakataas 

Over-all mean 4.29 Napakataas 

GRAND MEAN 4.32 Napakataas 

aytem na mayroong mean na 4.43; ikawalong aytem na mayroong mean na 

4.41; ikalabing-isang aytem na mayroong mean na 4.39; ikalabintatlong 

aytem na mayroong mean na 4.30; ikasampung aytem na mayroong mean na 

4.29; ika-apat na aytem na mayroong mean na 4.25; at ikasiyam na aytem na 

mayroong mean na 4.23. Ang mga natitirang aytem ay natukoy na may 

mataas na lebel at ito ay ang mga: ikalabindalawang aytem na mayroong  

mean na 4.19; ika-anim na aytem na mayroong mean na 4.18; at ang 

ikapitong aytem na mayrong mean na 4.14. 

Sa kabilang banda, ayon kina Mokhtari at Sheory (2002), ginagamit ng 

mga mag-aaral ang pangkalahatang mga estratehiya para sa tahasang 

pakikipag-ugnayan sa teksto o para sa layuning pangasiwaan at i-monitor ang 

kanilang pagbabasa nang mabuti. Ang paggamit nang pangkalahatang mga 

estratehiya ay tuwirang naglulundo sa pangkalahatang pagsusuri ng tekstong 

binabasa. Halimbawa, pagbibigay nang pansin sa mga katangian ng teksto, 

paghula sa pinapaksa ng teksto at iba pa. Ang paggamit ng ganitong mga 

estratehiya ay nakatutulong sa mga mambabasa na maging handa sa pag-

unawa ng pangunahing teksto. Ang mga estratehiyang ito ay karaniwang 

pangkalahatan at intensyunal na ginagamit.    

 Ang ikalawang indikeytor, mga estratehiya sa pagtugon sa suliranin, ay 

minarkahan na may napakataas na lebel na mayroong over-all mean na 4.39 

na nagsasabing ang mga mag-aaral ay may napakataas na kamalayan 

tungkol sa mga estratehiya sa pagtugon sa suliranin sa pagbasa. Ang mataas 

na mean ay 4.52 na nasa ikapitong aytem, kapag nagiging mahirap ang 

teksto, binabasa ko ito ulit upang madagdagan pa ang aking pag-unawa, at 

nagtukoy na ang mga mag-aaral ay may pinakamataas na metakognitibong 

kamalayan sa ganitong klaseng estratehiya. Ang pinakamababang mean ay 

na sa ikalimang aytem, paminsan-minsan, tumitigil ako at nag-iisip tungkol sa 

aking binabasa, na mayroong mean na 4.31 at minarkahan na napakataas. 

Ang natitirang aytem ay natukoy na napakataas at ito ay ang mga 

sumusunod: unang aytem na mayroong mean na 4.48; ika-anim na aytem na 

mayroong mean na 4.45; ikalawang aytem na mayroong mean na 4.38; 

ikawalong aytem na mayroong 4.36; ikatlong aytem na mayroong mean na 

4.33; at ika-apat na aytem na mayroong mean na 4.31. 

Ang mga mag-aaral na tinitingnan ang pagbabasa bilang isang gawain 

nang paglutas ng problema ay nagsasagawa nang aktibo at estratehiyang 

pagdulog sa pagbasa at nagtataglay ng meta-kognitibong kamalayan sa kung 

gaano nila nauunawaan ang kanilang binabasa. Ang mga estratehiya sa 

paglutas ng mga suliranin ay mga estratehiya na maaaring gamitin ng isang 

tao sa paglutas ng mga problema habang nagbabasa (Ryan, 2016). Ang mga 

estratehiyang ito ay nakakatulong sa mga mambabasa na talakayin ang mga 

problema habang ang teksto ay nagiging mahirap nang maunawaan. 

 Ang ikatlong indikeytor, mga pansuportang estratehiya sa pagbasa, ay 

natukoy na may napakataas na lebel na mayroong over-all mean na 4.29. Ibig 

sabihin na ang mga mga-aaral ay mayroong pinakamataas na kamalayan 

tungkol sa pansuportang estratehiya sa pagbasa. Ang  pinakamataas  na 

mean ay nasa ikasiyam na aytem, tinatanong ko ang aking sarili ng mga 

tanogn na kung saan ang mga sagot ay matatagpuan sa teksto, na mayroong 

mean na 4.36 at minarkahan na napakataas na nagsasabing ang mga mag-

aaral ay mayroong napakataas na metakognitibong kamalayan sa ganitong 

klaseng estratehiya. Ang pinakamababang mean ay nasa ikapitong aytem, 

bumubuo ako ng sariling pagpapakahulugan sa mga kaisipan upang mas 

maintindihan ko pa ang aking binabasa, na mayroong mean na  4.14 at 

natukoy na mataas. Ang ibang aytem ay minarkahan nang napakamataas at 

ito ay ang mga sumusunod: ikalimang aytem na mayroong mean na 4.35; 

unang aytem na mayroong mean na 4.34; ikalawang aytem na mayroong 

mean na 4.33; ikawalong aytem na mayroong mean na 4.31; ika-anim na 

aytem na mayroong mean na 4.30; ikatatlong aytem na mayroong mean na 

4.27; at ika-apat na aytem na mayroong mean na 4.24. 

Mga pansuportang estratehiya ay mga estratehiyang ginagamit upang 

makapagbigay ng tulong habang nagbabasa para sa ikadaragdag nang pag-

unawa at memorya. Ang paggamit ng mga pansuportang estratehiya sa 

pagbasa ay nakakatulong sa mga mag-aaral na makalikha ng ugnayan at 

pantulong para sa praktikal na aplikasyon ng mga kaalamang kanilang 

matututunan (Ryan, 2016). Ang mga pansuportang estratehiya ay kadalasang 

nagsasangkot nang paggamit ng iba pang mga sangguniang kagamitan, 

pagtatala, pagsalunghit ng impormasyon at iba pang mga praktikal na 

estratehiya. Sa pamamagitan ng mga pansuporta o functional strategies, ang 

mga mambabasa ay makapagpapatuloy sa pagbibigay ng tugon sa 

binabasang teksto. 

 Kaugnay nito, masasabi ng mga mananaliksik na ang mga mag-aaral 

ay may pinakamataas na metakognitibong kamalayan patungkol sa paggamit 

ng mga estratehiya sa pagtugon sa suliranin. Sa lahat ng mga indikeytors ng 

metakognitibong kamalayan sa mga estratehiya sa pagbasa, ang estratehiya 

sa pagtugon sa suliranin ay nakakuha ng pinakamataas na over-all mean na 

minarkahan bilang napakataas na lebel.    

 Isang pananaliksik kaugnay ng mga estratehiya sa pagbasa na ginamit 

ng mga mag-aaral sa kursong edukasyon sa larangan ng wikang Ingles ang 

isinagawa nina Solak at Altay (2014) na kung saan nagbigay sila ng 

konklusyon na ang mga mag-aaral ng ELT ay mas may pagkiling sa paggamit 

ng mga estratehiya sa pagtugon sa suliranin kaysa pangkalahatang 

estratehiya at pansuportang estratehiya sa pagbasa.  

 Ang pagbasa ay isang gawaing pagtugon sa suliranin. Ang pag-unawa 

sa pagbasa kagaya ng pagsagot sa suliranin ay nangangailangan ng 

pagsisikap, pagpaplano, pagsubaybay, pagpili ng estratehiya at repleksyon.  

Sa pagtaas ng lebel ng mga mag-aaral sa pag-aaral, ang materyales sa 

pagbasa ay nagiging komplikado kung kaya‟t nangangailangan ito ng ibayong 

pagsisikap. Ang mga mag-aaral na tumitingin sa pagbasa bilang isang gawain 

ng pagtugon sa suliranin ay gumagamit ng aktibo at estratehiyang pagdulog 

sa pagbasa at may metakognitibong kamalayan patungkol sa kung gaano ang 

kanilang pagkakaintindi sa kanilang binabasa. Ang mga estratehiya sa 

pagtugon sa suliranin ay mga estratehiya na maaaring gamitin ng tao sa 

paglutas ng mga problema habang nagbabasa (Ryan, 2016). 

Makabuluhang Ugnayan sa Pagitan ng Kabisaan ng Guro at 
Metakognitibong Kamalayan ng mga Mag-aaral sa mga 
Estratehiya sa Pagbasa  
 

Inilalahad sa talahanayan 4 ang pagsusuri hingil sa makabuluhang 

ugnayan sa pagitan ng Kabisaan ng Guro at Metakognitibong Kamalayan sa 

mga Estratehiya sa Pagbasa. Ang malayang baryabol na Kabisaan ng Guro 

ay may grand mean na 4.21 habang ang di-malayang baryabol naman ay 

nakakuha ng 4.32 bilang grand mean nito. Ang correlation balyu (R-value) ay 

Talahanayan 4 

Makabuluhang Ugnayan sa Pagitan ng Kabisaan ng Guro at 
Metakognitibong Kamalayan sa mga Estratehiya sa Pagbasa  

 

 
Metakognitibong kamalayan ng mga 

mag-aaral sa mga estratehiya sa 
pagbasa 

Kabisaan ng guro 0.709** 

 
P-balyu (0.000) < 0.05 

0.709 at ang P-balyu ay 0.000 na mas maliit kaysa 0.05. Ito ay 

nangangahulugan na ang null haypotesis ay rejekted dahil may 

makabuluhang ugnayan sa pagitan ng Kabisaan ng Guro at Metakognitibong 

Kamalayan sa mga Estratehiya sa Pagbasa ng mga mag-aaral sa 

edukasyong pansekundarya ng UM Panabo College. 

 Ayon kay Garner (1987), ang mga estratehiya sa pagbasa ay isang 

gawain o lipon ng mga gawain na ginagamit sa pagbuo ng kahulugan. Ayon 

kay Oxford at Crookall (1989) ang mga estratehiya ay mga pamamaraan sa 

pagkatuto, gawi, kasanayan sa pagtugon sa suliranin o sa pag-aaral na 

nakapagdudulot nang epektibo at episyenteng pagkatuto. Ginamit ni Barnett 

(2004) ang terminong „estratehiya sa pagbasa‟ upang tukuyin ang kognitibong 

operasyon na nangyayari sa mga mambabasa kapag sila ay bumabasa ng 

teksto na may layuning mawari ito. 

 Masasabi na ang mga estratehiya sa pagbasa ay sinasadyang gamitin 

ng mga mambabasa sa pag-unawa ng kahulugan. Ang tuloy-tuloy na 

paggamit ng mga estratehiya sa pagbasa ay naglulundo sa mga mambabasa 

upang maging dalubhasa at malaon makakagamit ng kasanayan sa pagbasa 

nang walang kamalayan. Masasabi rin na ang kamalayan sa mga estratehiya 

sa pagbasa ay kritikal na mahalaga lalo na sa mga baguhang mambabasa. 

Ang kamalayan ay nakatutulong sa mga mambabasa sa pagpili ng partikular 

na daan, pamamaraan sa pag-abot ng layunin, at mga prosesong ginamit sa 

pag-abot ng layunin.  Ang pagiging maparaan ay nagbibigay-daan sa mga 

mambabasa upang masuri ang estratehiya, masubaybayan ang pagiging 

epektibo nito at marebisa ang sariling layunin o pamamaraan kung 

kinakailangan. 

 Ang pangingialam ng guro sa pamamagitan ng pagtuturo ay tinatanaw 

bilang mahalagang bagay sa pagbuo ng kaalaman na wala ang mga mag-

aaral sa pamamagitan ng pagtuturo nito (Alvarez & Risko, 1989; Christen & 

Murphy, 1991). Ang metakognitibong kamalayan ng mga mag-aaral sa mga 

estratehiya sa pagbasa ay magkakaroon ng makabuluhang bunga kung ang 

mga guro ay may mataas na kabisaan sa pagtuturo. Ang kamalayan ng mga 

mag-aaral sa iba‟t ibang mga estratehiya sa pagbasa ay magiging walang 

pakinabang maliban kung ito ay sinasanay katuwang ang mga guro na 

magsisilbing tagapangasiwa.  

 Sa ganitong sitwasyon, ang responsibilidad ay nakapatong sa 

balikatng mga guro na siyang magtuturo tungkol sa mga estratehiya sa 

pagbasa at kung papaano ito gagamitin. Upang makapagbigay ng pag-

unawa, ang mga guro ay dapat na tumulong sa mga mag-aaral sa pag-unawa 

at paggamit ng mga estratehiya sa pagbasa (Yigiter, Saricoban, & Gurses, 

2005). Ang mga guro ang siyang dapat na magpakilala at magbigay ng 

pagsasanay sa paggamit ng mga estratehiya sa pagbasa upang makasabay 

sa mga di-pamilyar na wika sa teksto (Eskey & Grabe, 1995). Ito ay 

nangangailangan ng kabisaan ng guro sa pagtuturo ng mga mag-aaral sa 

tamang mga estratehiya sa pagbasa sa paglinang ng kanilang kasanayan sa 

pagbasa. Kung kaya‟t ang kabisaan ng guro ay may positibong kaugnayan sa 

lebel ng metakognitibong kamalayan ng mga mag-aaral sa mga estratehiya 

sa pagbasa na sinuportahan naman ng nakalap ng mga datos.   

Kabanata 5 

BUOD, KONKLUSYON AT REKOMENDASYON 

Sa kabanatang ito inilahad ang kabuuan ng resulta ng pag-aaral. Ang 

konklusyon ay ibinatay sa resulta nang nakalap na mga datos kasali ang 

rekomendasyon na nabuo ng mga mananaliksik.  

Buod 

Ang mga sumusunod ay mga naging kinalabasan ng pag-aaral. 

 1. Ang mean ng Kabisaan ng Guro na tinaya ng mga respondente ay 

mayroong grand mean na 4.21 na may katumbas na napakataas. Ito ay 

nangangahulugan na ang guro ay may napakataas na hinuha sa kanyang 

sariling kabisaan. Ito ay binubuo ng Kabisaan sa Pagtuturo na may kabuuang 

mean na 4.26; Kabisaan sa Pagdidisiplina na mayroong mean na 4.42; 

Kabisaan sa pagtala ng mga gawaing kasangkot ang mga magulang na 

mayroong mean na 3.85; Kabisaan sa pagtala ng mga gawaing kasangkot 

ang komunidad na may mean na 3.98 at Kabisaan sa paglikha ng positibong 

kapaligiran sa loob ng paaralan na mayroong mean na 4.40. 

2. Ang lebel ng Metakognitibong kamalayan sa mga estratehiya sa 

pagbasa ng mga mag-aaral ng edukasyong pansekundarya ng UM Panabo 

College ay nakakuha ng grand mean na 4.32 na may katumbas na 

paglalarawan bilang napakataas. Ito ay nangangahulugan na ang mga mag-

aaral ay may napakataas na kamalayan tungkol sa mga estratehiya sa 

pagbasa. Ito ay binubuo ng mga pangkalahatang estratehiya sa pagbasa na 

mayroong mean na 4.29; mga estratehiya sa pagtugon sa suliranin na 

mayroong mean na 4.39; at mga pansuportang estratehiya sa pagbasa na 

mayroong mean na 4.29.  

3. Ang P-balyu sa pagitan ng Kabisaan ng Guro at Metakognitibong 

Kamalayan sa mga Estratehiya sa Pagbasa ay 0.000 na mas mababa kaysa 

0.05 lebel ng pagkamakabuluhan. Kung kaya‟t ang null hypothesis na 

nabanggit sa unang kabanata ay hindi tanggap. Ang r-balyu ay 0.709 na 

nagsasaad ng mataas na ugnayan sa pagitan ng dalawang baryabol. 

Mga Konklusyon 

Base sa mga naging resulta, narito ang mga sumusunod na 

konklusyon: 

 1. Ang lebel ng kabisaan ng Guro ay napakataas pero sa lahat ng mga 

indikeytors nito, ang Kabisaan sa Pagdidisiplina ang nakakuha ng 

pinakamataas na pangkalahatang mean na nagsasaad na ang mga guro ay 

may napakataas na lebel ng kabisaan sa aspetong pagdidisiplina.  

 2.  Ang lebel ng Metakognitibong Kamalayan sa mga Estratehiya sa 

Pagbasa ng mga Mag-aaral ng Edukasyong Pansekundarya ng UM Panabo 

College ay napakataas. Sa lahat ng indikeytors nito, ang Estratehiya sa 

pagtugon sa suliranin ang nakakuha ng pinakamataas na over-all mean na 

nagsasaad na ang mga mag-aaral ay may napakataas na lebel ng 

metakognitibong kamalayan sa paggamit ng ganitong mga estratehiya sa 

pagbasa. 

 3. Mayroong makabuluhang ugnayan sa pagitan ng Kabisaan ng Guro 

at Metakognitibong Kamalayan sa mga Estratehiya sa Pagbasa ng mga Mag- 

aaral ng Edukasyong Pansekundarya ng UM Panabo College.  

Mga Rekomendasyon 

Base sa naging resulta ng pag-aaral, narito ang mga sumusunod na 

rekomendasyon: 

 1. Ang guro ay maaaring mag-organisa ng mga regular na gawain 

kagaya ng Family Day; Grandparents Day o PTA Meeting taon-taon. Sa 

pamamagitan ng pagsasangkot sa mga magulang sa ganitong mga gawain 

mas mapapalakas pa ang ugnayan sa pagitan nila at ng guro at mas 

malilinang pa ng guro ang kanyang kabisaan sa pagtala ng mga gawaing 

kasangkot ang mga magulang . 

 2. Ang mga mag-aaral ay dapat na makisangkot sa mga gawain na 

makapagpapataas ng kanilang kakayahan sa pag-unawa habang sinasanay 

ang kanilang mga sarili sa paggamit ng mga materyales kagaya ng 

diksyunaryo, almanac, encyclopedia at iba pa bilang pantulong sa pag-unawa 

nila sa mga mahihirap na teksto. 

 3. Para malinang pa ang kakayahan sa pagbasa, ang mga mag-aaral 

ay hindi dapat umasa lamang sa kabisaan ng guro sa pagtuturo. Dapat nilang 

ihantand ang kanilang mga sarili sa mga gawain sa labas ng paaralan kagaya 

ng pagbabasa ng mga pahayagan, magazines, aklat at iba pa na kung saan 

malaya silang makapagsanay ng kanilang kakayahan sa pagbasa at pag-

unawa at maiaplay ang mga estratehiya na mayroon sila sa pagbabasa. 

 4. Para sa susunod na mga mananaliksik na magsasagawa ng 

parehong pag-aaral, maaari silang gumamit ng mga baryabol na magsisilbing  

Apendiks A-1 
Liham ng Pahintulot para sa Respondente 

Apendiks B-1 
Liham ng Pahintulot para sa Balidasyon sa Talatanungan 

Apendiks B-2 
Liham ng Pahintulot para sa Balidasyon sa Talatanungan 

Apendiks C-1 
Papel ng Balidasyon 

Apendiks C-2 
Papel ng Balidasyon 

Apendiks D 
Talatanungan 

 
Palatanungan sa Pagsisiyasat 

Kabisaan ng Guro at Metakognitibong Kamalayan sa mga Estratehiya sa Pagbasa ng 

mga Mag-aaral ng Edukasyong Pansekundarya ng UM Panabo College 

 

 

Part I 

Pangalan:___________________________________    Petsa:____________________ 

Program:________________________________           Kasarian:______________ 

Panuto: Ang mga sumusunod ay mga katanungan hinggil sa kabisaan ng guro. Lagyan ng 

tsek (√) ang kahong nagbibigay ng kasagutan ayon sa panukatang ibinigay. 

Panukatan   Paglalarawan 

5  -  Palagi 

4  -  Madalas 

3  -  Minsan 

2  -  Bihira 

1  -  Hindi Kailanman 

 

Part II: Kabisaan ng Guro (Albert Bandura, 1999) 

Kabisaan sa Pagtuturo 
Instructional Self-Efficacy 

Bilang isang mabisang guro… 
As an effective teacher… 

5 4 3 2 1 

1. Iniimpluwensyahan ng guro ang pagtukoy nang dami ng 
mga mag-aaral sa paaralan. 
 
The teacher influences the class sizes in the school. 

     

2. Pinagsisikapan ng guro na maturuan ang mga mag-aaral 
na may problema sa pag-aaral. 
The teacher diligently teaches the students who have 
problems in school. 

     

3. Itinataguyod ng guro ang pagkatuto ng mga mag-aaral sa 
kabila nang kakulangan ng suporta sa tahanan. 
The teacher promotes learning even if there is a lack of 
support from the home.  

4. Pinapanatili ng guro ang pokus ng mga mag-aaral sa 
mahihirap na takdang-aralin. 
The teacher keeps the students on task on difficult 
assignments. 

     

5. Pinagsisikapan ng guro na maturuan ang mga mag-aaral 
na mapataas ang kanilang kakayahan sa pagmemorya ng 
mga natalakay na mga leksyon. 
The teacher diligently teaches the students on how to 
increase their skills in memorizing past lessons. 

     

6. Hinihikayat ng guro ang mga mag-aaral na may mababang 
interes sa pag-aaral. 
The teacher motivates the students who show low interest in 
schoolwork. 

     

7. Itinataguyod ng guro ang kolaboratibong pag-aaral ng mga 
mag-aaral. 
The teacher supports collaboration among students. 

     

8. Pinagsisikapan ng guro na labanan ang negatibong epekto 
nang kondisyon ng komunidad sa pagkatuto ng mga mag-
aaral 
The teacher diligently overcomes the influence of adverse 
community conditions on students’ learning. 

     

9. Hinihikayat ng guro na gumawa ng kanilang takdang-aralin 
ang mga mag-aaral. 
The teacher motivates the students to do their homework. 

     

 

Kabisaan sa Pagdidisiplina 
Disciplinary Self-Efficacy 

Bilang isang mabisang guro… 
As an effective teacher… 

5 4 3 2 1 

1. Hinihikayat ng guro ang mga mag-aaral na sumunod sa 
mga patakaran sa silid-aralan. 
The teacher encourages the students to follow classroom’s 
rules and regulations. 

     

2. Pinagsisikapan ng guro na supilin ang di-kaaya-ayang gawi 
ng mga mag-aaral sa loob ng klase. 
The teacher diligently controls disruptive behavior of the 
students inside the classroom. 

     

3. Hinahadlangan ng guro ang problema sa pag-uugali ng mga 
mag-aaral sa loob ng paaralan. 
The teacher prevents students’ problem behavior inside the 
school premises. 

Kabisaan sa Pagtala ng mga Gawaing Kasangkot ang mga Magulang 
Efficacy to Enlist Parental Involvement 

Bilang isang mabisang guro… 
As an effective teacher… 

5 4 3 2 1 

1. Hinihikayat ng guro na makisangkot ang mga magulang sa 
mga gawaing pampaaralan. 
The teacher motivates the parents to get involved in school 
activities. 

     

2. Binibigyan ng guro ng tulong ang mga magulang na 
tumutulong naman sa pagpapabuti ng kanilang mga anak sa 
paaralan. 
The teacher gives assistance to parents who are helping their 
children to do well in school. 

     

3. Pinagsisikapan ng guro na makadama ng kaginhawaan ang 
mga magulang sa pagpunta nila ng paaralan. 
The teacher diligently makes the parents feel comfortable 
when coming to school. 

     

 

 

Kabisaan sa Pagtala ng mga Gawaing Kasangkot ang Komunidad 
Efficacy to Enlist Community Involvement 

Bilang isang mabisang guro… 
As an effective teacher… 

5 4 3 2 1 

1. Isinasangkot ng guro ang komunidad sa mga gawaing 
pampaaralan.  
The teacher gets the community involved in working with the 
school. 

     

2. Isinasangkot ng guro ang mga simbahan sa mga gawaing 
pampaaralan. 
The teacher gets the churches involved in working with the 
school. 

     

3. Isinasangkot ng guro sa mga gawaing pampaaralan ang 
mga negosyo sa komunidad. 
The teacher gets the businesses involved in working with the 
school.  

     

4. Isinasangkot ng guro ang mga kolehiyo at unibersidad sa 
mga gawaing pampaaralan. 
The teacher gets local colleges and universities involved in 
working with the school. 

Kabisaan sa Pagbuo ng Positibong Kapaligiran sa Loob ng Paaralan 
Efficacy to Create a Positive School Climate 

Bilang isang mabisangguro… 
As an effective teacher… 

5 4 3 2 1 

1. Sinisigurado ng guro na ligtas ang paaralan. 
The teacher makes sure that the school is a safe place. 

     

2. Pinagsisikapan ng guro na gawing masaya ang mga mag-
aaral sa pagpunta nila ng paaralan. 
The teacher diligently makes the students enjoy coming to 
school. 

     

3. Hinihikayat ng guro ang mga mag-aaral na magtiwala sa 
kapwa niya guro. 
The teacher encourages the students to trust teachers like 
him/her. 

     

4. Tinutulungan ng guro ang ibang guro sa paglinang ng 
kanilang kakayahan sa pagtuturo. 
The teacher helps other teachers to develop their skills in 
teaching. 

     

5. Pinagsisikapan ng guro na linangin ang kolaborasyon sa 
pagitan ng iba pang guro at ng administrasyon sa ikagaganda 
nang takbo ng paaralan. 
The teacher diligently enhances collaboration between other 
teachers and the administration to make the school run 
effectively. 

     

6. Pinagsisikapan ng guro na mabawasan ang bilang ng mga 
mag-aaral na tumitigil sa pag-aaral. 
The teacher diligently makes an effort to reduce school 
dropout. 

     

7. Pinagsisikapan ng guro na mabawasan ang bilang ng mga 
mag-aaral na lumiliban sa klase. 
The teacher diligently makes an effort to reduce school 
absenteeism. 

     

8. Hinihikayat ng guro ang mga mag-aaral na magtiwala sa 
kanilang sariling kakayahan sa paggawa ng mga gawain. 
The teacher encourages the students to believe in their own 
skills in doing schoolwork. 

Part III: Metakognitibong Kamalayan sa mga Estratehiya sa Pagbasa 

(Mokhtari&Reichard, 2002) 

 

Panuto: Ang mga sumusunod ay mga katanungan hinggil sa metakognitibong kamalayan ng 

mga mag-aaral sa mga estratehiya sa pagbasa. Lagyan ng tsek ( √ ) ang kahong nagbibigay 

ng kasagutan ayon sa panukatang ibinigay. 

Panukatan    Paglalarawan 

5  -  Palagi 

4  -  Madalas 

3  -  Minsan 

2  -  Bihira 

1  -  Hindi Kailanman 
 

Pangkalahatang Estratehiya sa Pagbasa 
Global Reading Strategies 

5 4 3 2 1 

1. Mayroong layunin ang mag-aaral kapag nagbabasa 
I have a purpose in mind when I read. 

     

2.Iniisip ng mag-aaral ang kanyang mga nalalaman upang 
matulungan siyang intindihin ang kanyang binabasa. 
I think about what I know to help me understand what I read. 

     

3. Tinitingnan muna ng mag-aaral ang teksto upang malaman 
kung ano ito bago ito babasahin. 
I preview the text to see what it’s about before reading it. 

     

4. Iniisip ng mag-aaral kung akma ba ang nilalaman ng teksto 
sa layunin ng kanyang pagbabasa. 
I think about whether the content of the text fits my reading 
purpose. 

     

5. Iniiskim muna ng mag-aaral ang teksto sa pamamagitan ng 
pagkuha ng mga katangian nito kagaya ng haba at 
organisasyon. 
I skim the text first by noting characteristics like length and 
organization. 

     

6. Nagdedesisyon ang mag-aaral kung alin ang babasahing 
maigi sa hindi. 
I decide what to read closely and what to ignore. 

     

7. Gumagamit ang mag-aaral ng mga talahanayan, numero, at 
larawan sa teksto upang madagdagan pa ang kanyang pag-
unawa. 
I use tables, figures, and pictures in text to increase my 
understanding. 

8. Gumagamit ang mag-aaral ng mga palatandaang 
pangkonteksto upang matulungan siyang intindihin ang 
kanyang binabasa. 
I use context clues to help me better understand what I’m 
reading. 

     

9. Gumagamit ang mag-aaral ng mga typographical aids 
kagaya ng bold face at italics upang tukuyin ang mga susing 
impormasyon. 
I use typographical aids like bold face and italics to identify key 
information. 

     

10. Sinusuri nang maigi at tinataya ng mag-aaral ang mga 
impormasyong inilahad sa teksto.I critically analyse and 
evaluate the information presented in the text. 

     

11. Sinisiyasat ng mag-aaral ang kanyang pag-unawa kapag 
nakakabasa siya ng mga hindi nagtutugmang mga 
impormasyon. 
I check my understanding when I come across conflicting 
information. 

     

12. Sinusubukang hulaan ng mag-aaral kung ano ang paksa 
ng materyal habang binabasa ito. 
I try to guess what the material is about when I read. 

     

13. Sinisiyasat ng mag-aaral kung tama ba o mali ang mga 
hula niya tungkol sa teksto. 
 
I check to see if my guesses about the text are right or wrong. 

     

 

 
Mga Estratehiya sa Pagtugon sa Suliranin 

Problem-Solving Strategies 
5 4 3 2 1 

1. Nagbabasa nang mabagal pero maingat ang mag-aaral 
upang siguraduhing naiintindihan niya ang kanyang binabasa. 
I read slowly but carefully to be sure I understand what I’m 
reading. 

     

2. Sinisikapan ng mag-aaral na makabalik sa pagbabasa sa 
tuwing nawawala ang kanyang konsentrasyon. 
I try to get back on track when I lose concentration. 

     

3. Binabagay ng mag-aaral ang bilis ng kanyang pagbabasa 
sa kung anuman ang kanyang binabasa. 
 I adjust my reading speed according to what I’m reading. 

     

4. Kung nagiging mahirap ang teksto, binibigyan ng mag-aaral 
ng ibayong atensyon ito. 
When text becomes difficult, I pay closer attention to what I’m 
reading. 

     

5. Paminsan-minsan, tumitigil ang mag-aaral at nag-iisip 
tungkol sa kanyang binabasa. 
I stop from time to time and think about what I’m reading. 

     



75 
      

  

6. Sinusubukan ng mag-aara; na isa-isip o ilarawan ang mga 
impormasyon upang matulungan siyang alalahanin ang 
kanyang binabasa. 
I try to picture or visualize information to help remember what I 
read. 

     

7. Kapag nagiging mahirap ang teksto, binabasa ulit ng mag-
aaral ito upang madagdagan pa ang kanyang pag-unawa. 
When text becomes difficult, I re-read to increase my 
understanding. 

     

8. Sinusubukang hulaan ng mag-aaral ang kahulugan ng mga 
hindi kilalang mga salita o parirala. 
I try to guess the meaning of unknown words or phrases. 

     

 

Mga Pansuportang Estratehiya sa Pagbasa 
Support Reading Strategies 

5 4 3 2 1 

1. Sinusulat ng mag-aaral ang mga impormasyon habang 
nagbabasa upang matulungan siyang maunawaan ito. 
I take notes while reading to help me understand what I read. 

     

2. Kapag nagiging mahirap ang teksto, binabasa ito ng mag-
aaral nang malakas upang maintindihan ito. 
When text becomes difficult, I read aloud to help me 
understand what I read. 

     

3. Nilalagom ng mag-aaral ang kanyang binabasa upang 
mawari ang mga mahahalagang impormasyon sa teksto. 
I summarize what I read to reflect on important information in 
the text. 

     

4. Tinatalakay ng mag-aaral sa iba ang kanyang binabasa 
upang siyasatin ang kanyang pag-unawa. 
I discuss what I read with others to check my understanding. 

     

5. Nilalagyan ng mag-aaral ng linya o binibilugan ang 
impormasyon sa teksto upang matulungan siyang maalala ito. 
I underline or circle information in the text to help me 
remember it. 

     

6. Gumagamit ang mag-aaral ng mga sangguniang aklat 
kagaya ng mga diksyunaryo upang matulungan siyang 
maunawaan ang kanyang binabasa. 
I use reference materials such as dictionaries to help me 
understand what I read. 

     

7. Bumubuo ng sariling pagpapakahulugan ang mag-aaral sa 
mga kaisipan upang mas maintindihan niya pa ang kanyang 
binabasa. 
I paraphrase (restate ideas in my own words) to better 
understand what I read. 

8. Binabalikan ng mag-aaral ang ilang bahagi ng teksto at 
tinitingnan ang bahaging kasalukuyang binabasa upang makita 
ang ugnayan ng mga ito. 
I go back and forth in the text to find relationships among ideas 
in it. 

     

9. Tinatanong ng mag-aaral ang kanyang sarili ng mga tanong 
na kung saan ang mga sagot ay matatagpuan sa teksto. 
I ask myself questions I like to have answered in the text. 

Apendiks E 

Grammarly Certification 

Apendiks F-1 
Certificate of Appearance 

Apendiks F-2 
Certificate of Appearance 

Apendiks F-3 
Certificate of Appearance 

